
“SAB’AI SAYYOR” ASARIDAGI AYRIM OBRAZLAR TAVSIFI 

 

Nodirbek Xabibillayev, 

Namangan davlat pedagogika instituti o`qituvchisi 

 

Annotatsiya: Bugungi kungacha aksariyat insonlarning ushbu asar boyicha 

fikrlarini o`rganganimda ularning asar g`oyasini deyarli tushunishmaganiga guvoh 

bo`ldim. Mazkur asar haqida maqola yozish fikri ana shundan keyin paydo bo`ldi. 

Aslida, bu butun boshli yangi tadqiqot qilish uchun asos bo`lishi ham mumkin. Ushbu 

maqola ana shunday yirik tadqiqotlarga debocha vazifasini o`tashi mumkin. 

Tayanch so`z va iboralar: Bahrom, Dilorom, Moniy, Haqiqiy ishq, Nafs, sarob, 

sinov, dunyo. 

 

Navoiyning boshqa asarlari qatori ushbu “Sab’ai sayyor” asari ham bir muncha 

falsafiy va tasavvufiy ahamiyatga ega asardir. Ijodkorning barcha asarlarida kelgan 

ishq obrazi Allohga bo`lgan ishq bo`lganidek, qahramonlar ham botiniy ma’noda 

tasavvufiy obrazlar vazifasini o`taydi. Quyida ana shu holatlarning ayrimlari bayon 

etiladi.  

BAHROM - kecha-yu kunduz aysh-u ishrat va ovchilik bilan shug`ullanuvchi 

shoh timsoli. Ollohga mehr qo`ygan inson balolanishi kerak, deyiladi. Balolanish bu 

sinov jarayonidir. Bu sinovdan o`tgan insonning esa ko`ngli ravshanlashadi. 

Bahromning kecha-yu kunduz aysh-u ishrat qilishi – uning ko`ngli ravshanligidandir. 

Uning ovchilik bilan shug`ullanishi uning bu dunyodagi hayvonlarni o`ldirish emas, 

balki yomon insonlarning ko`ngliga Allohga bo`lgan ishqni solish, ularni yaxshi yo`lga 

kirib ketishlari uchun qilgan sa’y harakatidir.  

DILOROM - asarda Bahromning ko`ngliga tushgan haqiqiy inson obrazidir. 

Ko`ngliga haqiqiy ishq tushgan odam balolanish kerak, deb aytdik. Balolangandan 

so`ng haqiqiy ishq soyasi (sarob) ko`rinadi. Keyin sinovning navbatdagi bosqichidan 

o`tilganidan so`ng esa haqiqiy ishq dohil bo`ladi.  

Bu bosqichlardan o`tish Bahromga oson bo`lmaydi. U Diloromdan ayrilganidan 

so`ng kecha-yu kunduz nola qiladi. Avval yoqasini chok etib, o`zining barcha 

a’zolariga zulm ko`rsatib, tishlab tashlaydi. Boshini yerlarga urib yoradi. Yarim 

kechagacha badanini tishlab nola-yu faryod qiladi. U nola qilganida ko`kdagi quyosh 

ham, oy ham o`rtandi.  

Mana shunday sinovlardan charchagan Bahrom axiyri sarkarda-yu mulozimlariga 

qarab shunday deyish darajasigacha boradi: 

Tig` ila ko`kragimni chok aylang, 

Bir iki zarb ila halok aylang. 

Qutqaring joni notavonimni,  

Bihil ettim borig`a qonimni. 

O`ldurub g`avrima yetung oxir,  

Ming o`lumdan xalos etung oxir.  

Bahromning bunday azob chekishini ko`rgan el-ulus va saroy a’yonlari-yu 

tabiblar uning dardiga davo topishga harakat qilishib, har xil tadbirlarni o`ylab 

topishadi. Yettita qasr qurdirib unga bir-biridan go`zal parilarni qo`yib Bahromning 

ko`nglini xushlashga harakat qilishadi. Diloromni esdan chiqarishi uchun qilingan bu 

harakatlar ish bermaydi.  

Bu voqealar Bahromning ishqini sinashning keyingi bosqichi bo`lib, Bahrom bu 

bosqichdan ham o`tadi. Agar u yetti qasr ichidagi parilar bilan birga bo`lib, Diloromni 

esdan chiqarganida sinovdan o`tolmagan bo`lardi. Va asar so`ngida Diloromni (haqqiy 

ishq obrazini) qayta uchratmagan bo`lar edi.  

MONIY – Bahromning qalbidagi Allohga bo`lgan ishqni yanada kuchaytirgan 

obraz. U “Farhod va Shirin” dostonida Farhodning qalbida Allohga bo`lgan ishqni 

naqshlab (yanada go`zallashtirib) uni komil inson sari harakat qilishida o`z hissasini 

qo`shgan edi. Bu asarda ham u Bahromning ishqini kuchaytirgan obraz sifatida 

qatnashdi.  

Navoiy bu obraz orqali bu yumaloq dunyo ham charxpalak kabi aylanib turishiga, 

kimdir kimgadir yaxshilik qilsa, bu yaxshilik, albatta, o`ziga qaytib kelishiga ishora 

qiladi. Asarda uning harakatlari orqali bu dunyodagi barcha yaxshi ishlar javobsiz 

qolasligini ko`rishimiz mumkin. 

Ko`p firibgarliklar qiladi. Atrofdagilar uning qilmishlaridan xabar topganida ham 

u bu ishini to`xtatmaydi. Oxirida shoh uning bu firibgarliklaridan xabar topib, uni 

zindonga tashlaydi. Zindondan qochib o`zga yurtda boylik orttirib, aybini yuvish 

uchun shohga ularni hadya etadi.  

Navoiy bu obraz orqali dunyodagi barcha ishlar javobsiz qolmasligiga ishora 

qiladi.  

Asarda bu qahramon rostgo`ylik timsoli sifatida gavdalanadi. Muallif bu obraz 

orqali rostgo`ylikning qanday mukofotlar keltirishini isbotlab beradi.  

Sabrsiz, yolg`onni qo`rqmay gapiraveradigan, baxtsizlik timsoli. Yolg`onni ko`p 

gapiraverganidan hovuzga Mudbir emas, Muqbil tushadi. U hovuzning suvini 

ichganidan keyin yolg`on gapirsa qorni shshib o`lishini bilsa ham shoh oldida yolg`on 

gapiradi va vafot etadi. Muqbil esa rostgo`yligi sababli maqsadiga yetadi.  

Xulosa qilib, Navoiyning bu dostonini Haqiqiy ishq yo`liga kirgan, bu yo`lda har 

xil balolarni boshidan kechirgan bir inson azob uqubatlari tasvirlangan asar, deb 

aytishimiz mumkin. Undagi obrazlar esa, uni sinagan va unga dalda bergan 

qahramonlar sifatida tasvirlangan.  

